
SO‘ZBЕKISTONDA UYLARNING 

ENЕRGIYA SAMARADORLIGINI 
OSHIRISH

Dodiyev Fozil O‘tkurovich
I.f.n., dotsent, Toshkent Kimyo halqaro universiteti “Bank ishi va 

buxgalteriya hisobi” kafedrasi mudiri

Annotatsiуa: Ushbu maqola BMTning Taraqqiyot dasturi, Global ekologik jamg‘arma hamda O‘zbekiston Respublikasi 
qurilish va uy-joy kommunal xo‘jaligi vazirligining “O‘zbekistonda energiya samarador qishloq uylarini qurilishini rivojlan-
tirishga ko‘maklashish” qo‘shma loyihasi doirasida tayyorlangan. Maqolada mamlakatimiz uy-joy sektorida qayta tikla-
nuvchi energiya manbalari va energiya tejovchi texnologiyalardan foydalanishning zarurligi va uning uylarning energiya 
samaradorligini oshirishdagi roli ko‘rsatilgan.

Kalit so‘zlar: uy-joy, energiya samaradorlik, quyosh elektr stansiyasi, quyosh suv isitgichi, yashil kredit, subsidiya.
Abstraсt: This article was prepared in the framework of the joint project of the UN Development Program, the Global Envi-
ronmental Fund and the Ministry of Construction and Housing and Communal Economy of the Republic of Uzbekistan 
“Supporting the development of the construction of energy-efficient rural houses in Uzbekistan”. The article shows the 
necessity of using renewable energy sources and energy-saving technologies in the housing sector of our country and its 
role in improving the energy efficiency of houses.

Keу words: housing, energy efficiency, solar power plant, solar water heater, green credit, subsidy.
Аннотация: Данная статья подготовлена   в рамках совместного проекта Программы развития ООН, Глобального 
экологического фонда и Министерства строительства и жилищно-коммунального хозяйства Республики Узбеки-
стан “Содействие в развитии строительства энергоэффективного сельского жилья в Узбекистане. В статье пока-
зана необходимость использования возобновляемых источников энергии и энергосберегающих технологий в 
жилищном секторе нашей страны и их роль в повышении энергоэффективности домов.

Ключевые слова: жилье, энергоэффективность, солнечная электростанция, солнечный водонагреватель, зеленый 
кредит, субсидия.

K I R I S H
Bugungi kunda dunyo iqlimini o‘zgarishi jahon hamjamiyatini bezovta qilmoqda, chunki yer sharida o‘rtacha 

harorat XIX asr oxiridan beri 1,1 °C ga ko‘tarilgan. BMT hisob-kitobiga ko‘ra, agar asr oxiriga borib o‘rtacha 
global harorat 1,5 °C ga ko‘tarilsa, iqlim o‘zgarishi dunyoga 54 trillion dollarga tushishi mumkin. Ushbu iqlim 
o‘zgarishi issiqxona gazlarini chiqaradigan qazilma yoqilg‘ilarning (ko‘mir, neft va gaz) yonishi bilan bog‘liqdir.

Jahonda global isish keng qamrovli salbiy oqibatlarga olib kelmoqda. Xususan, muzliklar va quruqlikda 
qolib ketgan muzlar eriy boshladi, bu esa okeandagi umumiy suv miqdorini oshirib, dengizlar sathini ko‘tar-
moqda. Bu okeanlardagi orol davlatlarni va dengizlar bo‘yichadagi shaharlarni suv ostiga qoldirishi mumkin. 
Bundan tashqari, ko‘plab hayvonot turlari yo‘q bo‘lib ketmoqda, qishloq xo‘jaligi yerlari cho‘lga aylanib, aholini 
oziq-ovqatlar bilan ta’minlash xavf ostida qolmoqda.

Global isish mamlakatimiz iqtisodiyotiga va aholining salomatligiga ham katta xafv tug‘dirmoqda. Shuning 
uchun ham respublikamizda iqlim o‘zgarishiga qarshi kurash muhim masala bo‘lib turibdi. Bunda issiqxona 
gazlarining chiqishini kamaytirishga alohida e’tibor berish lozim. Buning uchun mamlakatimiz uy-joy sektorida 
qayta tiklanuvchi energiya manbalari va energiya tejovchi texnologiyalardan foydalanishni faol joriy etish zarur. 
Chunki O‘zbekistonda jami chiqariladigan issiq gazlarning yarmi uy-joy sektoriga to‘g‘ri keladi. Tabiiy gazning 
54%, elektr energiyaning 18% va issiqlik energiyaning 60% uy-joy sektori iste’mol qiladi. Shuningdek, respub-
likamizda uylarning energiyani iste’mol qilishi jahon ko‘rsatkichidan minimum 3 barobardan ortiqdir (1).

Uy-joy sektorida qayta tiklanuvchi energiya manbalarini keng joriy etish, uning energiya samaradorligini 
oshirish bir qator ijtimoiy-iqtisodiy muammolarni hal qilish imkonini beradi. Jumladan, mamlakatimiz hudud-
larida energiya taqchilligini qoplash, aholini ekologik toza uy-joy bilan ta’minlash, ularning uy-joyni ta’mirlash 
xarajatlarini kamaytirish imkonini beradi. Shuningdek, ayollarning uyni isitish, tozalash, ovqat pishirish va oilaviy 
tashvishlari kamayadi. Eng muhimi moliyaviy mablag‘larni tejash hisobiga aholining moliyaviy imkoniyatlari yax-
shilanadi.

Mamlakatimiz uy-joy sektorida qayta tiklanuvchi energiya manbalarini keng joriy etish va uning energiya 
samaradorligini oshirish iqtisodiyot uchun muhim ahamiyatga ega. Buning natijasida respublikamizda issiq gaz 
chiqindisi kamayadi, yashil energetikadan foydalanish imkoniyatlari kengayadi va atrof muhit tozalanadi. Aholining 
turmush va salomatlik darajasi yaxshilanib, ijtimoiy muammolar yechiladi. Respublikamizda ekologik toza uy-joy 
qurilishi va u bilan bog‘liq sohalar rivojlanadi. Shuningdek, yalpi ichki mahsulotning energiya sig‘imi kamayadi, 
energetik va ekologik xavfsizlik darajasi oshiriladi. Ushbu holatlar O‘zbekistonda uylarning energiya samarador-
ligini oshirishni taqoza etadi. Ushbu maqsadda BMTning Taraqqiyot dasturi, Global ekologik jamg‘arma hamda 
O‘zbekiston Respublikasi qurilish va uy-joy kommunal xo‘jaligi vazirligining “O‘zbekistonda energiya samarador 
qishloq uylarini qurilishini rivojlantirishga ko‘maklashish” qo‘shma loyihasi amalga oshirilmoqda.

A D A B I Y O T L A R  S H A R H I
Mamlakatamizning “2030 yilgacha bo‘lgan davrda O‘zbekiston Respublikasining Atrof muhitni muhofaza 

qilish konsepsiyasi”da atrof tabiiy muhit holatining sifatini yaxshilash maqsadida 2030 yilga qadar amalga 
oshirilishi zarur bo‘lgan chora-tadbirlarga “elektr energiya ishlab chiqaradigan quvvatlarning umumiy tarkibida 
qayta tiklanadigan muqobil manbalar ulushini ko‘paytirish hamda binolarning energiya samaradorligini oshirish 
sohasidagi chora-tadbirlarni, past uglerodli texnologiyalardan (issiqlik nasoslari, qayta tiklanadigan energiya 
manbalari) va xususiy xo‘jaliklarda yanada toza yoqilg‘i turlaridan foydalanishni rag‘batlantirish” ko‘rsatilgan (2).

Global energetikani yanada riojlantirishning asosiy tendensiyasi bo‘lib qazib olinadigan energiya manbala-
rini ishlab chiqarish va yetkazib berish va narxlarni oshishi bilan bog‘liq bo‘lishi mumkin bo‘lgan uzilishlarning 
oldini olish, shuningdek, kafolatlangan energiya xavfsizligini mustahkamlash maqsadida qayta tiklanadigan 
energiya manbalarini kompleks rivojlantirish hisoblanadi (3). Haqiqatdan ham dunyoda qazib olinadigan 
energiya resurslari kamayib bormoqda, ularning narxlari oshib bormoqda, ayniqsa, bu jarayon keyingi Rossiya- 
Ukraina hamda Falastin-Isroil o‘rtasidagi urush oqibatida yana tezlashdi. Bunday sharoitda mamlakatimiz 
uy-joy sektorida qayta tiklanadigan energiya manbalaridan foydalanishni rivojlantirish va ularni energiya sama-
radorligini oshirish lozim.

BMT Taraqqiyot dasturi bo‘yicha O‘zbekistondagi doimiy vakili bo‘lgan Matilda Dimovska “Qazilma 
yoqilg‘ilar sayyoramiz, insoniyat va iqtisodiyot uchun boshi berk ko‘chadir. Qayta tiklanadigan energiyaga jadal 
ravishda va yaxshi boshqariladigan tarzda o‘tish barcha uchun ochiq energiya xavfsizligi va dunyomizga zarur 
bo‘lgan yashil ish o‘rinlarini yaratish uchun yagona yo‘ldir” deydi (4). Ushbu fikrga qo‘shilgan holda, mam-
lakatimizda ham qayta tiklanadigan energiya manbalaridan foydalanishni rivojlantirish energiya xavfsizligini 
ta’minlagan holda yashil iqtisodiyotni rivojlantiradi. Ayniqsa, aholi salomatligini yaxshilaydigan ekologik uylarni 
qurishni rag‘batlantiradi.

T A D Q I Q O T  M E T O D O L O G I YA S I
Ushbu tadqiqotda mamlakatimiz uy-joy sektorida qayta tiklanuvchi energiya manbalari va energiya tejov-

 chi texnologiyalardan foydalanish imkoniyatlari tadqiq qilingan. Bunda tadqiqotni amalga oshirishning tahlil va 
sintez, umumlashtirish, abstrakt-mantiqiy va tanqidiy fikrlash, ekspert baholash usullaridan foydalanilgan.

Tadqiqotning uslubiy asosi bo‘lib BMT Taraqqiyot dasturi ekspertlari, xorijiy va milliy olimlarning ilmiy izla-
nishlari, mamlakatimizning qayta tiklanuvchi energiya manbalari va energiya tejovchi texnologiyalardan foy-
dalanishga doir me’yoriy xujjatlari hisoblanadi. Shuningdek, tahlilda O‘zbekiston Respublikasi Davlat statistika 
qo‘mitasi, Tarmoqlararo energiyani tejash jamg‘armasi, mahalliy kompaniyalar va uy xo‘jaliklari ma’lumotlaridan 
foydalanilgan.

T A H L I L  V A  N A T I J A L A R  M U H O K A M A S I
Mamlakatimiz uy-joy sektorida qayta tiklanuvchi energiya manbalari va energiya tejovchi texnologiyalardan 

foydalanish BMTning Barqaror rivojlanish maqsadlariga erishishga ko‘maklashadi. Ayniqsa, bu kambag‘allikni 
qisqartirish (1-maqsad), salomatlik va farovonlikni oshirish (3-maqsad), gender tengligini ta’minlash (5-maqsad) 
va iqlim o‘zgarishiga qarshi kurashda (13-maqsad) muhim rol o‘ynaydi. Chunki uy-joylarni energiya samara-
dorligini oshirish aholi mablag‘larini tejab, ularning moliyaviy ahvolini yaxshilaydi. Ekologik toza uylar aholi 
salomatligi va farovonligini oshiradi, issiqlik gazi chiqindisini kamayishi iqlim o‘zgarishini kamaytiradi.

minimum 25% oshirishi mumkin. Devor va pollarni izolyatsiya qilish, radiatorlarni termoregulyator bilan ta’min-
lash kabi energiya tejovchi texnologiyalardan foydalanish uylarda tabiiy gazni iste’molini o‘rtacha 25% kamay-
tiradi. Ekologik toza uylarda harorat holati va havo sifati yaxshilanadi, bu nafas olish kasalliklarini 9-20%ga, 
allergiya va astmalarni 18-20%ga kamaytiradi (1). Shuning uchun ham butun dunyoda qayta tiklanadigan 
energiya manbalari va energiya tejovchi texnologiyalardan foydalanish jadal sur’atlar bilan o‘sib bormoqda.

Suv energiyasi – gidroelektr stansiyalari, to‘lqin energiyasidan foydalanadigan stansiyalar

Shamol energiyasi – shamol elektr stansiyalari

Quyosh energiyasi – quyosh elektr stansiyalari

Biomassa energiyasi – elektr energiyasini qayta ishlashning juda xilma-xil usullari

1-rasm: Qayta tiklanadigan energiya manbalari turlari1

Oxirgi yillarda quyosh elektr stansiyalaridan foydalanish juda tez rivojlanmoqda, ularni o‘rnatishning yillik 
o‘sishi taxminan 60 foizni tashkil etadi. Shuningdek, qayta tiklanadigan energiyadan foydalanishning boshqa 
texnologiyalari ham yuqori sur’atlarda joriy etilmoqda. Xususan, shamol turbinalari – 28 foiz, bioyoqilg‘i ishlab 
chiqarish – 25 foiz, quyosh isitish qurilmalari – 17 foiz, geotermal issiqlik ta’minoti – 13 foiz, kichik va mikro 
GESlar – 8 foizni tashkil etadi (5).

Uylarni energiya samaradorligini oshirish uchun ularni qurishda yoki ta’mirlashda energiya tejovchi tex-
nologiyalardan foydalanish lozim. Aks holda uylarni isitish yoki sovutish uchun ko‘p miqdorda energiya resurs-
lari sarflanadi. Shuning uchun uy devorlari, pollari va tomlarini energiya tejovchi materiallar bilan izolyatsiya 
qilish, uylarga energiya tejovchi zamonaviy romlar va eshiklar o‘rnatish lozim.

2-rasm: Energiya tejovchi texnologiyalar turlari

Mamlakatimizda amalga oshirilayotgan BMTning Taraqqiyot dasturi, Global ekologik jamg‘arma hamda 
O‘zbekiston Respublikasi qurilish va uy-joy kommunal xo‘jaligi vazirligining “O‘zbekistonda energiya samarador 
qishloq uylarini qurilishini rivojlantirishga ko‘maklashish” qo‘shma loyihasining bosh maqsadi qishloq joylarida 
energiya tejovchi va kam uglerodli uy-joy qurishni rag‘batlantirish hisoblanadi. Ushbu maqsadga erishish uchun 
yashil kreditlashni qo‘llab-quvvatlash va unga talabni oshirish uchun moliyaviy mexanizmni joriy etish, shu-
ningdek, aholining va uy-joy bozoridagi asosiy ishtirokchilarning energiya tejovchi va kam uglerodli uylarning 
afzalliklari haqida xabardorligini oshirish choralari ko‘rilmoqda. Mazkur loyiha doirasida Global ekologik 
jamg‘arma (GEF) 833,0 ming AQSH dollari miqdorida grant mablag‘lari ajratgan bo‘lib, ular asosan tijorat 
banklari tomonidan qayta tiklanadigan energiya manbalari va energiya tejovchi texnologiyalarni sotib olish 
uchun berilgan Yashil iste’mol kreditlar bo‘yicha asosiy qarzning bir qismini qoplashga beriladi.

Odamlar uy-joy sektorida qayta tiklanuvchi energiya manbalari va energiya tejovchi texnologiyalardan foy-
dalanishning samaradorligini tushungan taqdirdagina ularni joriy etishadi. Shuning uchun gibrid quyosh elek-
trostansiyasining hozirgi kunda samaradorligini tahlil qilib chiqamiz. Tahlil uchun gibrid quyosh elektrostansiya 
haqidagi ma’lumotlar energymarket.uz saytidan, uy xo‘jaliklarining elektr energiyani ishlatishi bo‘yicha ma’lu-
motlar esa ularni so‘rov qilish asosida olindi.

1 Muallif tomonidan shakllantirilgan.



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

648 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, fevral.  № 2-son.

1-jadvaldagi tahlildan ko‘rinib turibdiki, hozirgi kunda 3 kVt gibrid quyosh elektrostansiyasining o‘rtacha 
narxi 40 mln. so‘m bo‘lib, 4 kishilik oilani elektr energiya bilan to‘liq va uzluksiz ta’minlaydi. Uni aholi bankning 
Yashil iste’mol kreditlari orqali sotib olsa, uning qiymatining 30 foizi miqdorida Global ekologik jamg‘arma grant-
lari hisobidan subsidiya beriladi. Aholi o‘rnatilgan quyosh elektrostansiyasining iste’moldan ortiqcha ishlab 
chiqargan elektr energiyasini hududiy elektr tarmog‘iga 1kVt 1000 so‘mdan sotishi mumkin. Tahlil natijasi 
ko‘rsatdigi, hozirgi sharoitda 3 kVt gibrid quyosh elektrostansiyasiga qilingan xarajatlar 12,2 yilda qoplanar 
ekan. Shuni alohida ta’kidlash lozimki, oxirgi yillarda quyosh elektrostansiyalarining narxi kunda-kunga pasay-
moqda, ammo elektr energiyaning bahosi oshmoqda. Ushbu tendensiya quyosh elektrostansiyalariga qilingan 
xarajatlarni qoplash muddati qisqartiradi.

Mutaxassislarning fikricha, odamlar ma’lum obyektga qilgan xarajatlari 5 yil ichida qoplansa, unga mablag‘ 
qo‘yishga qiziqar ekan.

1-jadval: Gibrid quyosh elektrostansiyasining samaradorlik tahlili2

Xarakteristikasi Samaradorligi

Quvvati – 3 kVt Global ekologik jamg‘armasi subsidiyasi – 30% (12 mln.so‘m)

Bahosi – 40 mln.so‘m Subsiyadan keyingi bahosi – 28 mln. so‘m

Stansiyani uyni elektr energiya bilan 
ta’minlash imkoniyati: Bankning yashil kreditiga sotib olish mumkin: muddati – 60 oy, stavkasi – 20%

10 lampochka, 1 muzlatkich,
1 televizor Foiz summasi – 16,5 ming so‘m

1 shaxsiy kompyuter, 1 konditsioner Qaytariladigan summa – 44,5 ming so‘m

4 kishidan iborat oilani elektr energiya 
bilan ta’minlaydi

4 kishidan iborat oilaning bir yillik elektr energiya iste’moli –
2200 kVt x 295co‘m=649 ming so‘m

Ishlash muddati – 25 yil
Qolgan elektr energiyani hududiy elektr tarmog‘iga sotish miqdori –
5200-2200=3000 kVt/soat
3000 x 1000 so‘m=3 000 0000 so‘m

Bir yilda o‘rtacha ishlab chiqadigan 
elektr energiyasi – 5200 kVt/soat

Quyosh elektr stansiya xarajatlarining qoplanish vaqti –
12,2 yil (44,5/(3,0+0,65)=12,2)

Aholini quyosh elektrostansiyasidan foydalanishining afzalliklari quyidagilardan iborat:

● quyoshdan olingan yorug‘likni elektr tokiga aylantirib beradi, vaholanki, quyosh bitmas-tuganmas 
energiya manbaidir;

● ekologik toza energiya bilan ta’minlanadi;

● uzoq muddat xizmat qiladi (25 yil):

● uzluksiz elektr energiya ta’minoti vujudga keladi;

● to‘liq avtonom tizim yaratiladi, uni elektr tarmog‘i yetib bormagan chekka qishloq, ovul, tog‘lar va 
cho‘llarga o‘rnatish mumkin;

● iqtisodiy jihatdan samarali hisoblanadi, ushbu ko‘rsatkich elektr energiyani tarifi ko‘tarilishi bilan yildan 
yilga oshib boraveradi.

Endi quyosh suv isitgichlari samaradorligini tahlil qilamiz. Chunki uy xo‘jaliklarida suv isitishga ko‘p 
miqdorda energiya resurslari sarflanadi. 2-jadval ma’lumotlaridan ko‘rinadiki, 200 l hajmdagi quyosh suv isit-
gichninin hozirgi bahosi 11 mln. so‘mni tashkil etadi. Uning qiymatining 25 foizi miqdorida Global ekologik 
jamg‘arma grantlari hisobidan subsidiya beriladi, natijada ushbu suv isitgich aholi uchun u 8,25 mln. so‘mga 
tushadi. Quyoshli suv isitgich kuniga 8 soatdan ishlatilganda yil davomida 7300 kVt/soat elektr energiyani 
tejaydi, bu yil davomida oilani 2,153 mln. so‘m mablag‘lari tejaldi degani. Oqibatda quyoshli suv isitgichga sar-
flangan mablag‘lar 3,8 yilda qoplanadi.

Bunday hajmjagi quyosh suv isitgichi 5 kishilik oilani yuvinish va uyda issiq suv ishlatishiga mo‘ljalangan 
bo‘lib, u 20 yildan ortiq muddatga xizmat qiladi. Ushbu suv isitgichning qishda minimal xarorati +20 +50, yozda 
esa +80 +95 bo‘ladi.

2 Muallif tomonidan tayyorlandi.

S2-jadval: Quyosh suv isitgichlari samaradorligining qiyosiy tahlili3

Quyosh suv isitgichi Elektr suv ichitgichi (Ariston)

Suv uchun idishning hajmi 200 l Suv uchun idishning hajmi 200 l

O‘rnatish bilan bahosi 11 mln. so‘m O‘rnatish bilan bahosi 8,5 mln.so‘m

GEF subsidiyasi 25% (2,75 mln.so‘m) Subsidiya Mavjud emas

Subsidiyadan keyingi bahosi 8,25 mln.so‘m – –

Elektr energiyani tejashi 2,5 kVt/soat Elektr energiya xarajati 2,5 kVt/soat

Ishlash vaqti 8 soat Ishlash vaqti 8 soat

Yil davomida elektr energiyani 
tejash 7300 kVt/soat Yil davomida elektr energiya 

xarajati 7300 kVt/soat

Yil davomida tejalgan mablag‘ 2 153 500 so‘m Yil davomida mablag‘ xarajati 2 153 500 so‘m

O‘zini-o‘zi qoplash 3,8 yil – –

Endi esa issiqlikni tejovchi romlarning samaradorligini tahlil qilib chiqamiz. Ekspertlarning fikriga ko‘ra, 
oddiy loyiha asosida qurilgan uylar romlaridan 21% issiqlik yo‘qotildi. Shuning uchun ham uylarga termoizo-
lyatsiyali romlarni o‘rnatish maqsadga muvofiqdir. Chunki bu nafaqat issiliqni, balki uzoq muddatda mablag‘larni 
ham tejash imkonini beradi.

3-jadval ma’lumotlaridan ko‘rinib turibdiki, oddiy romlarga nisbatan termoizolyatsiyali romlarning bahosi 
yuqori bo‘lib, 4 xonali uyda termoizolyatsiyali 5 ta rom uchun qo‘shimcha xarajatlar 540 dollarni tashkil etadi. 
Termoizolyatsiyali romlar o‘rnatilganda ularni qiymatining 15 foizi miqdorida Global ekologik jamg‘arma grantlari 
hisobidan subsidiya beriladi. Issiqlikni saqlash romlarini qo‘llash natijasida energiya iste’moli 21 % tejaladi yoki 
yilida oilaning 1,7 so‘mlik mablag‘lari iqtisod qilinadi. Bunday romlarga qilingan qo‘shimcha xarajatlar 3,7 yilda 
qoplanadi.

3-jadval: Issiqlikni tejovchi romlarning samaradorligi4

4-xonali qishloq qurilish uylari uchun termoizolyatsiyali romlar asosida hisoblangan
(5 ta rom o‘rnatiladi, 1 ta rom hajmi 2,7 m2 (1,5 m-1,8 m)

Oddiy romlarning 1 m2 bahosi 60 dollar
Bitta rom bahosi 60 dollar x 2,7m2 = 162 dollar 162 dollar x 5 ta rom =810 dollar

Termoizolyatsiyali romlar 1 m2 bahosi 100 dollar
Bitta rom bahosi 100 dollar x 2,7m2 = 270 dollar 270 dollar x 5 ta rom =1350 dollar

Romlar o‘rtasidagi farq yoki termoizolsiyali romlar uchun qo‘shimcha 
xarajat 540 dollar x 12 200 so‘m= 6 588 000 so‘m

GEF subsidiyasi miqdori 15% chegirgandan keyingi xarajat summasi 1 350 dollar – 202,5 dollar = 1 147,5 dollar 
(13 999 500 so‘m)

Amaldagi loyiha bo‘yicha uyni isitish va sovutishga sarflanadigan yillik 
energiya iste’moli 27 540 kVt/s

Issiqlikni saqlash romlarini o‘rnatish natijasida energiya iste’moli 21 % 
tejaladi

5 783,4 kVt/s
*295 so‘m= 1 706 103 so‘m

O‘z-o‘zini qoplashi Jami xarajat 8,2 yil
Qo‘shimcha xarajat 3,7 yil

3 Muallif tomonidan tayyorlandi.
4 Muallif tomonidan tayyorlandi.

X U L O S A  V A  T A K L I F L A R
Mamlakatimizda global isishning xafvini kamaytirish uchun issiqxona gazlarining chiqishini kamaytirish 

lozim. Buning uchun respublikamiz uy-joy sektorida qayta tiklanuvchi energiya manbalari va energiya tejovchi 
texnologiyalardan foydalanish orqali uning energiya samaradorligini oshirish zarur.

BMTning Taraqqiyot dasturi, Global ekologik jamg‘arma hamda O‘zbekiston Respublikasi qurilish va uy-joy 
kommunal xo‘jaligi vazirligining “O‘zbekistonda energiya samarador qishloq uylarini qurilishini rivojlantirishga 
ko‘maklashish” qo‘shma loyihasi doirasida ajratilgan grant mablag‘laridan aholi qayta tiklanadigan energiya 
manbalari va energiya tejovchi texnologiyalarni sotib olish uchun faol foydalanishi lozim. Bu uylarning energiya 
samaradorligini oshirish va uni aholiga ko‘rsatish uchun qulay moliyaviy sharoit yaratish imkoniyatidir.

Yuqoridagi ta’kidlangan loyiha doirasida hamkorlik qilayotgan tijorat banklari aholini qayta tiklanadigan 
energiya manbalari va energiya tejovchi texnologiyalarni sotib olishga yashil iste’mol kredit berishini va unga 
Global ekologik jamg‘arma grantlari hisobidan subsidiya berishini keng targ‘im qilishi lozim.

